
	Die Here is ons God

Deut 6:4-9  “Luister, Israel, die Here is ons God, Hy is die enigste Here.
               V5:Daarom moet jy die Here jou God liefhê met hart en siel, met al jou krag.  
                    (lees verder verse 6-9)
Die verhouding tussen Israel en God berus op wedersydse liefde. So ook tussen ons as die nuwe verbondsvolk en God. God het mense op grond van Sy liefde as Sy volk uitverkies. In antwoord op God se liefde moet ons as Sy volk leef. Daarom moet Sy woorde deel van ons lewe word. Dit moet ons oral vergesel, ons moet altyd aan die woorde van God herinner word. Die wet van God was nooit bedoel as ‘n eksterne dwangbuis nie, maar moet deel van ‘n gelowige se hele lewe word. Dit moet nie net op die bladsye van ‘n boek staan nie, maar moet ook op die tafels van ons hart geskryf staan. Soos Israel moet ons God se woorde van geslag tot geslag oordra, sodat dit deur die eeue die rigsnoer vir gelowiges kan bly.

Veiligheid
In ‘n toenemend  onveilige wêreld smag mense na rus en vrede. Weermagte aan weerskante staan slaggereed, nasies bewapen hulleself met kernwapens, radikale ideologieë bedreig miljoene mense. Nader tuis vrees ons dikwels vir ons gesinne en ons eie veiligheid. Fisieke veiligheid is beslis bo aan die lys van talle mense. 
In die OT het God die Israeliete belowe dat hulle veilig in die land sal woon as hulle Sy gebooie gehoorsaam (Lev 25:18-19; 26:3-5; Deut 12:10). Toe God se volk van Hom afvallig word en ander gode aanbid, is hulle veiligheid bedreig en die gevolge was rampspoedig. Die volk se wisselvallige optrede is in die boek Rigters aangeteken; hul veiligheid was direk verbind aan hulle gehoorsaamheid aan God se Woord. Die Hebreeuse woord wat as “veiligheid” in die OT vertaal is, beteken “’n toevlugsoord; sekuriteit, vertroue, sekerheid en hoop”.
Die NT fokus egter meer op geestelike veiligheid, op verlossing. Geestelike veiligheid kan slegs op een plek gevind word – geloof in die Bloed van Christus wat ter wille van ons sonde vergiet is, en geloof in Sy opstanding.
Jesus het na die wêreld gekom om geestelike veiligheid en ewige versekering te bied aan almal wat in Hom glo. Die behoefte aan fisieke veiligheid vervaag in vergelyking met die mensdom se universele behoefte aan geestelike sekerheid. Jy kan in groot gevaar in hierdie wêreld verkeer en steeds die versekering van ewige veiligheid in die hemel geniet. Ons vrees nie dié wat die liggaam kan doodmaak, maar nie die siel kan aanraak nie (Matt 10:28).
Wêreldse veiligheid is tydelik en verganklik. Geen wêreldse fondament kan geestelike veiligheid in die hiernamaals bied nie. Paulus het na ‘n tyd verwys wanneer die Here na die aarde sal terugkeer. Dan sal dié wat hulle vertroue in enigiets anders as Christus geplaas het, ontdek dat hulle geen rus of ware veiligheid het nie. Die met ware wysheid sal die Here vrees, die Enigste wat ware veiligheid kan bied.

	
Dankie!

Vir ons ewige geestelike veiligheid in en deur Christus Jesus!
Dat ons volkome op Hom kan vertrou omdat Hy ons God is!

 





Gemeente en algemene voorbidding:

· Vir ons eredienste, predikante, John en hulle gesinne.
· Vir wysheid en leiding deur die Heilige Gees wat die jeug aan betref mbt John se weggaan.
· Vir ‘n geestelike ontwaking in die Kerk, verlossing van ongereddes en sosiale geregtigheid. 
· Vir ons regering, stabilitiet, goeie leiers, herstel en groei in ons ekonomie, werkskepping.
· Vir al die dele in ons land wat nog onder droogte gebukkend gaan. 
·  Dat daar ‘n terugkeer sal wees na God! 2 Kron 7:13-14
· Vir herstel en genesing in gebroke huwelike.
· Dat ons ‘n biddende gemeente sal wees, bewerkstellig deur die Heilige Gees.
· Vir almal wat met vakansie gaan se veiligheid op die paaie en goeie rus.

Voorbidding

· Janine Vorster – vir deurbraak in haar gesondheid.
· Lottie Conradie – kry swaar. Vir die Here se nabyheid en genesing.
· Marié Deysel – vir volkome genesing.
· Beatri Wagner – sy is ernstig siek. Vir die Here se nabyheid. 
· Alta Faurie -  vir spoedige herstel en genesing.
· Maria Steyn – vir volle genesing. Sy is ernstig siek.
· Suzette Fourie se  dogter – haar dogter het kanker. Vir  genesing.
· Kobus v Rensburg – vir volkome genesing.
· Joey Mans – het kanker.  Vir volkome genesing.
· Anette Beckman –  Vir volkome genesing.
· Oom Sampie Swart – het gebed nodig. Vir die nabyheid van die Here.
· Judy Hein –  Vir volkome genesing. Ook spoedige herstel na operasie!
· Isak Mofokeng – het voetprobleme. Vir volkome genesing van sy voete.
· Yolanda Radyn – kry chemo. Vir volkome genesing.
· Magriet du Plooy – het ‘n rare siekte toestand. Vir volkome genesing.
· Hennie van Aswegen – vir spoedige herstel en genesing.
· Oom Louis van Aswegen – vir spoedige herstel na ligte beroerte.
· Bennie Gordon – vir spoedige herstel en genesing na ongeluk.
· Lenie Janse van Rensburg – vir spoedige herstel na ligte beroerte.
· Desire van der Walt – vir spoedige herstel na rug operasie.
· Ons innige simpatie met Annemarie Ackerman en familie met die heengaan van André.

Gedagte vir die week:

Wysheid begin met die dien van die Here.
Spreuke 9:10

